
గుష్ఠనిష్ఠ్యూతస్యూతం బగుమిన్నేటితెలివినీటికిఁ బ్రోది గావించునుజ్జ్వలనఖచంద్రి

కానిష్యందంబును, సువృత్తంబులు సుస్నిగ్ధంబులు నై నెఱసంగడీలకైపడి నెల్లవడ

వడికి మైవడియై నెఱయు నిరుదొడలును, దొల్లియు మధుకైటభాసురశిరోవిదళనం

బునకుం దగిన నెళ వయ్యు నింకను హిరణ్యకశిపునక్షోవిదారణంబునకుం గారణప్ర

దేశం బయ్యెడునని జతనంబునం బొదివి పాటించిన యనువునఁ గనకాంబరసంవృతం

బగుచు నొప్పారునూరుయుగళంబును, నాభికమలకందళితంబు లగుచు నెలందె

డుమొలకలపొలు నం గటితటఘటితరత్నశృంఖలోపలంబులముందటిదెసఁ దోఁచు

తఱుచు మెఱుంగులును, గల్పారంభకాలంబున నభ్యంతరంగితభువనప్రపంచంబు

వెలువరించుటవలనం గృశత నొంది స్రుక్కె౦గాక యనందగువృత్తసుందరం బై

లలితవళికలితంబు నగుమధ్యంబును, నేప్రొద్దునుం జేరువ యగుకౌస్తుభరత్నంబునం

దెలయు తననీడఁ జూచి యొక్కొకమాటుమఱపున నితరసుందరి యనుసందేహంబు

నొంది యాందోళించుడెందంబున నొక్కింతవడి యసూయాసౌందర్యంబునం

దిలకించు నిందిరకుం బ్రియమందిరం బై యనవరతసురభిసురుచిరతరుణతుల

సీదళదామంబునఁ బొదలురుచిసముదయంబుల సమధికశ్యామాయమానంబు లగు

భుజాంతరంబులును, సిరినెఱికౌఁగిటఁ గఱకుచనుముక్కు నొత్తునం గమలినచోటి

కందుచందంబున లలితాలంకారం బై కనుపట్టు శ్రీవత్సలాంఛనంబును, దేవాదిచతు

ర్విధభూతనిర్మాణంబునకుఁ జతురాగమధర్మప్రతిష్టాపనంబునకు లోకపాలచతుష్టై

శ్వర్యప్రదానంబునకుఁ జతుర్ముఖముఖకపోలస్పర్శనోపలాలనంబునకు నొక్కొక

వరుసన చాలి చరితార్థం బొంది మణివలయమండితంబులై యాఖండలీయంబగుమత్త

వేదండంబునకు నఖండదంతదంతంబులుంబోలెఁ ద్రిరేఖాలక్షితం బై తనకు నిఖిల

వ్యాపారంబులయందును ధురీణంబు లగుచుఁ బెనుపొందుచతుర్భుజంబులును, భావి

కాలంబున నసురేంద్రుపేరుళంబు చీరునెడం దొరుఁగురుధిరధారలచెలువంబు

సూచించుచాడ్పునఁ గెందామరరేకులం దెగడు కరశాఖలం గాంతితరంగితంబు లగునం

గుళీయమాణిక్యమయూఖరేఖానివహంబులును, జతురాననజనకం బగుజలరుహంబు

నకు నిమీలనోన్మీలనంబు లుత్పాదించుచు వినోదించుటకు సవరించినచంద్రసూర్య

బింబంబులపగిదిఁ గమనీయకాంతితేజోవిలసితంబులఁ బచరించుచుఁ గకద్వితయం

బున నమరుపాంచజన్యసుదర్శనంబులును, నపరహస్తయుగళంబున బరిగృహీతం

బులై మూర్తంబు లైనసంపద్విజయంబులకరణిఁ బ్రకాశితంబులగు కౌమోదకీనంద

కంబులును, గరకలితకంబురత్నంబు నిర్మించినయచ్చునుంబోలెఁ ద్రిరేఖాలక్షితంబై

లక్ష్మీభుజలతావేష్టనంబునఁ బునరుక్తసన్నివేశం బగురత్నగ్రైవేయకంబువలన విల

సనైకధురంధరయును, శ్రవణప్రవేశసమయంబునకు నవసరంబు వేచి కదిసి పొదిఁగి

యున్న మహామునీంద్రస్తుతిసూక్తంబులో యనుతలంపు లుత్పాదించు నవతంస

		 ఈ పేజీలో చివరి మార్పు 26 మే 2021న 01:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

